
REPUBLIKA E SHQIPËRISË 

BANKA E SHQIPËRISË 
KËSHILLI MBIKËQYRËS 

 
 

V E N D I M 
 

Nr.18, datë  09.03.2005 
 

 
PËR MIRATIMIN E KONFIGURIMEVE TË VIZATIMEVE TË   

MONEDHAVE PËRKUJTIMORE, QË DO TË SHTYPEN   
PËR  QËLLIME  NUMIZMATIKE,   NË  VITIN  2005 

 
 

Në mbështetje të nenit 33, pika 3 dhe nenit 43, shkronja “d“ të  ligjit  nr. 8269, datë 
23.12.1997 "Për Bankën e Shqipërisë", me propozimin e  Departamentit të Emisionit, 
Këshilli  Mbikëqyrës i Bankës së Shqipërisë,   
 

 
V E N D O S I : 

 
1. Të miratojë konfigurimet e vizatimeve të monedhave metalike përkujtimore, që do 

të shtypen për qëllime numizmatike në vitin 2005,  sipas  2 (dy) vizatimeve 
bashkëlidhur këtij  vendimi,  me  përmbajtje si vijon: 

 
a) Monedhë metalike, prerja 10 Lekë,  me tematikë “Tirana, 85 vjet kryeqytet,  1920 
– 2005” , pa kurs ligjor,  vizatimi me numër 10/6: 

 
- Në pamjen  kryesore të  prerjes 10 Lekë:  të ketë vlerën emërore  “10 Lekë”,  

sipër një pëllumb, të shkruar në hark poshtë “Tirana, 85 vjet kryeqytet”   si  dhe   
vitet  “1920 – 2005”. 

 
- Në pamjen pas: në hark sipër,  të ketë të shkruar “SHQIPËRI – ALBANIA”, në 

hark poshtë, vitin “2005” si dhe në mes të monedhës  objekti  “Varr monumental 
i qytetit të Tiranës”. 

 
b) Monedhë metalike, prerja 10 Lekë,  me tematikë “Objekte të trashëgimisë       
kulturore (kostumet popullore në Shqipëri)”, pa kurs ligjor, vizatimi me nr. 30,  me 
këtë përshkrim: 

- Në pamjen  kryesore të  prerjes 10 Lekë: të ketë vlerën  emërore “10 Lekë” dhe të 

shkruar në hark sipër “Objekte të trashëgimisë kulturore”. 
 

- Në pamjen pas: në hark sipër të ketë të shkruar “SHQIPËRI – ALBANIA”, në 
hark poshtë vitin “2005” dhe në mes të monedhës  një kostum popullor, sipas 
sugjerimit të komisionit. 

 
2. Ngarkohet Departamenti i Emisionit për zbatimin e këtij vendimi. 
 
3. Ngarkohet Departamenti i Marrëdhënieve me Publikun për publikimin e këtij 

vendimi. 
 
4. Ky vendim hyn në fuqi menjëherë. 
 
 
 
 

SEKRETARI 
 

KRYETARI 

Ylli  Memisha Ardian Fullani 

REPUBLIKA E SHQIPËRISË 

BANKA E SHQIPËRISË 
KËSHILLI MBIKËQYRËS 

 
 

V E N D I M 
 

Nr.19, datë  09.03.2005 
 
 

PËR  MËNYRËN E VLERËSIMIT TË VLERAVE  NUMIZMATIKE 
PA KOSTO NË BANKËN E SHQIPËRISË 

 
 
Këshilli Mbikëqyrës i Bankës së Shqipërsisë, pasi shqyrtoi propozimin e Departamentit 
të Emisionit dhe Departamentit të Kontabilitetit dhe Pagesave, bazuar në ligjin  nr. 
8269, datë 23.12.1997 “Për Bankën e Shqipërisë”, neni 43, gërma c, në ligjin nr.7661, 
datë 19.01.1993 “Për kontabilitetin“, nenet 60 dhe 62, si  dhe në  “Manualin kontabël  të  
Bankës së Shqipërisë”  miratuar me vendimin e Këshillit të Ministrave nr. 50, datë  
26.01.2001, kapitulli 3 “Rregullat e metodat e vlerësimit“, pika 3.1,   
 
 

V E N D O S I : 
 
1. Vlerat numizmatike të evidentuara aktualisht në kontabilitetin e Bankës së      

Shqipërisë pa kosto, të vlerësohen e pasqyrohen në kontabilitet në këtë mënyrë: 
 

a. Kartëmonedhat jo specimene dhe specimene, pa kurs ligjor, të viteve 1926-1996 
të  evidentohen në kontabilitet me koston mesatare të një kartëmonedhe të 
emisionit të ri të vitit 1996 (për prerjet 1000 lekë deri në 100 lekë), për 4,64 lekë 
për një copë.  

b. Monedhat metalike me metal të zakonshëm, pa kurs ligjor, të viteve 1926-1989, 
të evidentohen në kontabilitet me koston mesatare të një monedhe të emisionit 
të vitit 1996 (për prerjet 50 lekë – 1 lek) për 3,64 lekë për një copë. 

c. Bono lekë  të viteve 1956 -1965 dhe Lekë Valutë të vitit 1992, të evidentohen në 
kontabilitet me koston mesatare të një kartëmonedhe të emisionit të ri të vitit 
1996 ( për prerjet 1000 lekë deri në 100 lekë), për 4,64 lekë për një copë. 

d. Monedhat metalike me metal të çmuar ar dhe argjend, të vazhdojnë të 
evidentohen në kontabilitet për  vlerën e peshës së metalit, por jo më rrallë se një 
herë në vit, të realizohet rivlerësim mbi bazën e kursit të tregut, të Londrës. 

 
2. Ngarkohet Departamenti i Emisionit, Departamenti i Kontabilitetit e Pagesave  dhe 

Departamenti i Teknologjisë së Informacionit dhe Statistikës, për sistemimin në 
cashbook të kostos së vlerave numizmatike të përcaktuar si  më sipër. 

 
3. Ngarkohet Departamenti i Marrëdhënieve me Publikun për publikimin e këtij      

vendimi. 
 
4. Ky vendim hyn në fuqi menjëherë. 
 
 
 
 

SEKRETARI 
 

KRYETARI 

Ylli  Memisha Ardian Fullani 

REPUBLIKA E SHQIPËRISË 
BANKA E SHQIPËRISË 

KËSHILLI MBIKËQYRËS 
 
 

VENDIM  
 

Nr.22, datë  09.03.2005 
 
 

PËR  LIRIMIN NGA DETYRA TË DREJTORIT TË DEPARTAMENTIT  
TË TEKNOLOGJISË SË INFORMACIONIT DHE STATISTIKËS   

TË BANKËS SË SHQIPËRISË 
 

 
Në mbështetje të nenit 43, shkronja (h) të ligjit nr.8269, datë 23.12.1997 “Për Bankën e 
Shqipërisë” me kërkesën e Drejtorit të Departamentit të Teknologjisë së Informacionit 
dhe Statistikës,  Këshilli Mbikëqyrës i Bankës së Shqipërisë, 
 
 

V E N D O S I : 
 
1. Lirimin e z. Sokol Qeraxhiu nga detyra e Drejtorit të Departamentit të Teknologjisë 

së Informacionit dhe Statistikës  të Bankës së Shqipërisë. 
 
2. Ngarkohet Departamenti i Burimeve Njerëzore dhe Juridik me zbatimin e këtij 

vendimi. 
 
3. Ngarkohet Departamenti i Marrëdhënieve me Publikun me publikimin e këtij 

vendimi. 
 
4. Ky vendim hyn në fuqi menjëherë. 
 
 

 
 

SEKRETARI 
 

KRYETARI 

Ylli  Memisha Ardian Fullani 

Treguesi i lëndës për Buletinin Zyrtar Vëllimi 7, Numër 1, Shkurt 2005 
 
1. Vendim nr.01, datë 26.01.2005  “Për miratimin e deklaratës së Bankës së Shqipërisë 

mbi zhvillimet ekonomike dhe monetare për gjashtëmujorin e dytë të vitit 2004”.  
 
2. Vendim nr.02, datë 26.01.2005 “Për miratimin e deklaratës së Bankës së Shqipërisë 

mbi stabilitetin e sistemit financiar në Shqipëri”. 
 
3. Vendim nr.03, datë 26.01.2005 “Për një ndryshim në rregulloren “Për dhënien e 

licencës, për të ushtruar veprimtari bankare në Republikën e Shqipërisë””. 
 
4. Vendim nr.04, datë 26.01.2005 “Për caktimin e afateve të plotësimit të kërkesës për 

rritjen e kapitalit të kërkuar të bankave”. 
 
5. Vendim nr.08, datë 26.01.2005 “Për lirimin nga detyra të Drejtorit të Departamentit 

të Marrëdhënieve me Publikun në Bankën e Shqipërisë”.  
 
6. Vendim nr.09, datë 26.01.2005 “Për lirimin nga detyra të Drejtorit të Departamentit 

të Shërbimeve Logjistike të Bankës së Shqipërisë”.  
 
7. Vendim nr.10, datë 26.01.2005 “Për emërimin e Drejtorit të Departamentit të 

Shërbimeve Logjistike të Bankës së Shqipërisë”.  
 
 
Treguesi i lëndës për Buletinin Zyrtar Vëllimi 7, Numër 2, Shkurt 2005 
 
1. Vendim nr.11, datë 09.02.2005 “Për miratimin e dokumentit për misionin e 

mbikëqyrjes”.  
 
2. Vendim nr.12, datë 09.02.2005 “Për dhënien e miratimit paraprak të licencës për të 

ushtruar veprimtari bankare, të bankës së propozuar “Union Bank” sh.a.”. 
 
3. Vendim nr.13, datë 09.02.2005 “Për miratimin e kontratës - tip për marrëveshjet e 

riblerjeve dhe të anasjellta të riblerjeve të letrave me vlerë”. 
 
4. Vendim nr.14, datë 09.02.2005 “Për miratimin e rregullores për dhënien e kredive  

për strehimin dhe përmirësimin e kushteve të banimit të punonjësve të Bankës së 
Shqipërisë”.     

Treguesi i lëndës për Buletinin Zyrtar Vëllimi 7, Numër 3, Shkurt 2005 
 

1. Vendim nr.15, datë 23.02.2005 “Për miratimin e “Raportit të politikës monetare 
për muajin janar  të vitit 2005““. 

 
  
 
 
 
 


